
ҚҰРМЕТТІ  ОҚЫРМАН!ҚҰРМЕТТІ  ОҚЫРМАН!
Газетке 2024 жылға жазылу науқаны жүріп жатыр. Жазылуды «Қазпошта» АҚ Газетке 2024 жылға жазылу науқаны жүріп жатыр. Жазылуды «Қазпошта» АҚ 

пошта байланысы ның бөлімшелерінде, сондай-ақ, Ермеков көшесі, 33 үй, 8-қабат пошта байланысы ның бөлімшелерінде, сондай-ақ, Ермеков көшесі, 33 үй, 8-қабат 
мекенжайы бойынша редакцияда  ресімдеуге болады. мекенжайы бойынша редакцияда  ресімдеуге болады. 

Санаттар Жеткізусіз «Қазпошта» АҚ
Қала (теңге)

«Қазпошта» АҚ 
Аудан/ауыл 

(теңге)

Кәсіпорындар
мен ұйымдар 
үшін

6 ай 5827,65 5891,70
12 ай 11655,30 11783,40

Жеке 
жазылулар
үшін

12 айға
4116

6 ай 3079,65 3083,70

12 ай 6159,30 6167,40

«Алматы қаласының Көлік холдингі» 
жауапкершілігі шектеулі серіктестігі Қа-
рағанды облысы бойынша филиалының 
директоры Георгий Когайдың айтуынша, 
Теміртауға автобустарды жабдықтау үшін 
екі айға жуық уақыт кетеді. 

– Жергілікті автопарктермен алдын 
ала келісім бар, – деп түсіндірді Георгий 
Александрович. – Барлығы сегіз тасы-
малдаушының  жартысы негізгі бағыт-
тарда жұмыс істейді. Біз жабдықты әлі 
140 автобусқа орнатуымыз керек. Қажет-
ті жабдыққа тапсырыс беріп үлгердік. 
Тиісті өнім қаңтардың басында келуі 
керек. Одан кейін жеңілдік карталарын 
беру басталады. Өйткені, жеті жастан 18 
жасқа дейінгі балалар 50% жеңілдікпен 
жүруі керек. Бұл мәселені жергілікті атқа-
рушы органдар жолаушылар тасымалдау
шыларымен бірлесіп реттегені маңызды, 

● КӨЛІК ИНФРАҚҰРЫЛЫМЫ

Жолаушының жолы жеңілдейді
ONAY! электронды төлем жүйесі Қарағандыда 2021 жылдың 1 желтоқсанында іске қосылды. Бүгінде бұл жүйе Саран 

мен Балқашта, қалааралық маршруттарда сәтті енгізілді. Өткен екі жыл ішінде ONAY! жолаушылардың нақты санын 
көруге әрі Қарағанды облысындағы ең жиі қолданылатын бағыттарды анықтауға септескен. Теміртау, Шахтинск және 
Абай қоғамдық көліктерінде төлем тәртібі енгізілгенімен, жол ақысын төлеудің бұл әдісін жолаушылар келер жылдан 
бастап қолдана алады.

Ерқанат КЕҢЕСБЕКҰЛЫ,
«Ortalyq Qazaqstan»

себебі, оларға өтемақы көзделмеген.
Балқашқа келетін болсақ, онда тұр

ғындар ендігі электронды билеттің ар-

тықшылығын бағалап үлгерген. Ол жерде 
10 желтоқсаннан бастап сараланған тариф 
қолданыла бастайды. 

– Балқаштың жергілікті билігінің де-
ректері бойынша, егер бұрын жолаушы-
лар ағыны күніне алты жарым мың адам-
нан аспаған болса, жүйе енгізілгелі бері 
екі есе өсім тіркелді. Дифференциалды 
тариф енгізілгеннен кейін бұл сан тағы 
артады деген болжам бар. 

Жалпы, осы екі жыл ішінде қоғамдық 

көлік қатынасында едәуір оң өзгеріс бе-
лең алған. Автопарктер жаңа автобустар 
сатып алды. Қоғамдық көліктің желіге 
шығу жүйелілігі артты. Жаңа маршрут-
тар ашылды. 

– ONAY! жүйесі тасымалдау шыларға 
жолаушылар мен қаражат көлемін нақты 
анықтауға тың мүмкіндік берді. Баста-
пқы кезде ONAY! карталарымен тек үш 
мыңнан астам жолаушы жол ақысын 
төлейтін еді. Енді жұмыс күндері Қа-
рағандыда күн сайын 290 мыңнан астам 
транзакция жасалуда. Осындай өсімді об-
лыстық маршруттарда да байқауға бола-
ды. Онда сапар саны 15 мыңнан 35 мыңға 
дейін өсті. Мұнымен қатар, автобустарда 
жанжал жайттары күрт азайған, – деп 
мәлімдеді спикер. 

Бүгінде өңірде жолаушылар тасыма-
лы қызметі бойынша тоғыз компания бар. 
Барлығы дерлік 58 бағытқа қызмет көр-
сетеді. Жол ақысын электрондық төлеу 
жүйесі 500 қалалық және 122 облыстық 
автобуста енгізілген.

– Кейбір желілерде автобус тардың 
саны артып, жаңа бағыттар қосылды. 
Мысалы, №19 маршрутта желіге шығу 
жоспары қазір 100%ға орындалады.  Ал, 
№56 маршрутта автобус саны алтыдан 

12ге дейін өсті, – дейді Қарағанды қала-
сының коммуналдық шаруашылық, жола-
ушылар көлігі және автомобиль жолдары 
бөлімі жолаушылар көлігі секторының 
меңгерушісі Темірлан Талдыбаев. – Со-
нымен қатар, биыл «Күнгейде» №20, Үл-
кен Михайлов аумағында №48 және №63 
нөмірлі үш жаңа маршрут қайта жандан-
ды. 

ONAY! жүйесі желідегі автобустар 
саны, уақыты және транзакциялар көлемі 
туралы ақпарат беру арқылы жолаушылар 
көлігі бөлімінің қызметкерлерінің жұмы-
сын жеңілдетті. Бұрын қоғамдық көліктің 
жұмысын бақылау үшін арнайы рейдтер 
жүргізіп, автобустар мен жолаушыларды 
қолмен санау керек болатын. Енді барлық 
процестер автоматтандырылған.

Электрондық төлем жүйесін пайдалану 
жолаушылар үшін де ыңғайлы. Мобильді 
қосымшада бір минут ішінде виртуалды 
картаны тіркеуге және ONAY! жүйесі бар 
кез келген қалада бірыңғай тариф бой-
ынша жол ақысын төлеу ге болады. Сон-
дайақ, қосымша арқылы алдын ала авто-
бусты таңдап, жол ақысын төлеуге болады. 

Желтоқсан айының басында облыс
та 432 мыңнан астам ONAY! картасы 
сатылып, оның 159 мыңға жуығы жеңіл-
дікпен жүретін тұрғындарға берілген.

Суретті түсірген 
Жангелді ӘБДІҒАЛЫМ

Аталған маңызды құжат «Қазақстан 
Республикасы аумағындағы уақытты 
есептеу тәртібі туралы» 2000 жылғы 
қаулыға өзгерістер мен толықтырулар 
енгізуді көздеп отыр.

«Қазақстан Республикасы ау-
мағында уақытты есептеу Қазақстан 
Республикасының уақыт пен жиілік 
мемлекеттік алғашқы эталоны ұдайы 
жүргізетін, сақтайтын әрі беретін сағат-
тық белдеулердің халықаралық жүйесі 
бойынша жүргізіледі деп белгіленсін», 
– делінген құжатта.

Құжат 22 желтоқсанға дейін ел 
талқысына салынады. Егер қазақстан-
дықтар мұны қолдаса, Астана, Алматы, 
Шымкент және республиканың тағы 12 
облысында сағат тілі өзгереді.

– Астана, Алматы, Шымкент қала-
ларының, Абай, Ақмола, Алматы, Жам-
был, Жетісу, Қарағанды, Қостанай, Пав-
лодар, Солтүстік Қазақстан, Түркістан, 
Ұлытау, Шығыс Қазақстан облыстары-
ның әкімдіктері 2024 жылғы 29 ақпан-
нан 2024 жылғы 01 наурызға қараған 
түні (сағат 00:00де) жергілікті уақытты 
1 сағатқа артқа ауыстырсын, – делінген 
құжат мәтінінде.

Қаулы алғашқы ресми жарияланған 
күннен кейін күнтізбелік он күн өткен 
соң қолданысқа енгізіледі.

        Өз тілшімізден

● ЖОБА

Уақыт 
белдеуі 
өзгеруі мүмкін

Алдағы уақытта еліміз бір 
уа қыт белдеуіне ауысуы мүм-
кін. Бұл туралы Үкіметтің тиіс ті 
қаулысы «Ашық норматив тік-
құқықтық актілер» порталында 
жариялан ған. 

Әрине, жаңа басшының алдында 
маңызды міндеттер тұр. Бірінші кезекте 
еңбек қауіпсіздігін қамтамасыз ету және 
қызметкерлерге жағдай жасап, әлауқатын 
арттыру қажет. Сондайақ, әлеуметтік жо-
балар арқылы жергілікті қоғамдастықты 
дамытуға белсенді қатысып, көмек көр-
сету керек, – деді Ермағанбет Бөлекпаев.

Кездесуде Андрей Лаврентьев Вадим 
Басинді QARMET компаниясының бас 
директоры ретінде таныстырды. 

Инвестор болашақта 3 млрд. АҚШ 
доллары көлемінде инвестиция құюды 
міндетіне алып отыр. Оның 1,3 млрд. дол-
лары келесі жылы салынады. 

Сондайақ, ұлттық инвестор қысқа 
мерзім ішінде жұмыс барысында ұжым-
дық келісімшарт пен кәсіпорын жұмыс
шыларының еңбекақысын төлеу жүйе
сінің сақталуын, өндіріс орнының 
қауіп  сіздігін және экологиялық ахуалын 
одан әрі жақсартуды жауапкершілігіне 
алып отыр. Сондайақ, өндірісті жаң ғырту 
және қайта ұйымдастыру, шы ғарылатын 
өнім көлемін, номенклатурасын және түр-
лерін ұлғайту да бар жауапкершіліктер 
қатарында. 

Qazaqstan Steel Group акционерінің 
QARMETтегі ресми өкілі болып Талғат 
Темірханов тағайындалғанын айту керек. 

Бұған дейін Өнеркәсіп және құрылыс 
министрі Қанат Шарлапаев брифинг ба-
рысында кәсіпорынды қазақстандық ин-
вестор сатып алғанын мәлімдеген бола-
тын. 

– Өздеріңіз білесіздер, 2023 жылғы 
тамызда Мемлекет басшысы Қасым 
Жомарт Тоқаев «АрселорМиттал Темір-
тау» кәсіпорындарында жалғасып жатқан 
апаттар компанияның өз инвестиция

● РЕСМИ

Атауы – QARMET,
инвесторы – Qazaqstan Steel Group

Облыс әкімі Ермағанбет Бөлекпаев QARMET-тің жаңа инвесторы Андрей Лаврентьевті еңбек ұжымына таныстырды. 
Бұрынғы «АрселорМиттал Теміртау» кәсіпорны енді қазақстандық Qazaqstan Steel Group (QSG) компаниясына тиесілі. 
Кәсіпкер Өнеркәсіп және құрылыс министрлігімен аталған кәсіпорынның активтерін сатып алу туралы келісімге қол 
жеткізді. Келісімшарт бойынша QSG активтерді 286 млн. АҚШ долларына сатып алды. 

Салтанат ІЛИЯШ,
«Ortalyq Qazaqstan»

лық және өзге де міндеттемелерін елеу
лі бұзушылықтарға әкеп соқтырғанын 
мәлімдеген болатын. Сондайақ, Пре зи
дент «АрселорМитталдың» қазақ стандық 
нарықта бұдан ары жұмысын жалға-
стыруы мүмкін емес екендігіне назар 
аударған. Бұл кезде Қазақстан Үкіметі 
«АрселорМиттал Теміртау» иелерімен 
ArcelorMittal компаниясының металлур-
гиялық комбинат құрамынан шығуы тура-
лы келіссөздер жүргізіп жатқан еді. Олар 
2022 жылдың 3 қарашасында АМТның 
еншілес кәсіпорны – Ленин атындағы 
шахтада болған қайғылы апаттан кейін 
басталды, – деді Қанат Шарлапаев.  

Келіссөз нәтижесінде 2022 жылғы 
9 желтоқсанда Қазақстан Үкіметі мен 
ArcelorMittal арасында «Standstill Agre
ement» келісіміне қол қойылған. Бұл өз 
кезегінде қазақстандық тарапқа кәсіпо-

рынды бағалау мен аудит жүргізуге мүм-
кіндік берді.

Қанат Шарлапаевтың айтуынша, 
«Арсе лорМиттал Теміртау» қызметін тал-
дау және бағалау үшін халықаралық кон-
сультанттар тартылған. Олар кәсіпорынға 
құқықтық талдау, қаржылық аудит және 
техникалық сараптама жүргізді. 

Келіссөз барысында ArcelorMittal Қа-
зақстаннан 3,5 миллиард доллар сұраған. 
Бірақ, халықаралық кеңесшілер есеп-
теулері аталған сомаға сәйкес емес. Екі 
тараптың келісімге бірден келе алмай, 
процестің ұзаққа созылуының бірден бір 
себебі. 

 – Мақсатымыз қыруар қаражат жұм-
салатын және ұзаққа созылатын халықа-
ралық сот процестеріне жол бермей, ком-
бинатты әділ бағамен сатып алу болды. 
Сондайақ, келіссөздерді жедел әрі шұғыл 

өткізу кәсіпорынның тоқтап қалуына жол 
бермеу қажеттілігінен туындады. Атап 
айтқанда, домна пешінің тоқтап қалуы, 
шахталарды су басу және тағы да басқа 
жағдайларды болдырмау маңызды еді, – 
дейді министр. 

Ал, келісімшарт бойынша QSG «Ар-
селорМиттал Теміртау» активтерін 286 
млн. АҚШ долларына сатып алған. Одан 
бөлек жыл сайын 4 рет тең жарнамен 450 

млн. АҚШ доллары мөлшерінде кейін-
ге қалдырылған кепілді төлемді төлейді. 
Сонымен қатар, келісім жабылған кезде 
«АрселорМиттал Теміртаудың» өтелме-
ген топішілік қарызы ретінде 250 млн. 
АҚШ долларын өтейді. 

Қанат Шарлапаев ArcelorMittal өкіл-
дерін «Қазақстан халқына» қайырым-
дылық қорын қолдау үшін 16 млрд. тең-
геге (34,6 млн. АҚШ доллары) жарна 
аударуға көндіргенін де жеткізді. 

 Қорға АМТдан түсетін қаражат Қа-
рағанды облысы тұрғындарының денса-
улық сақтау, білім беру, мәдениет, спорт 
салаларындағы өзекті мәселелерін ше-
шуге және өңірдің әлеуметтік маңызы 
бар жобаларын дамытуға бағытталады. 
Осы соманың 50%ы Теміртау қаласын 
дамыту мақсатында қолданылады, – деді 
министр.

Су
ре

тт
і о

бл
ыс

 әк
ім

ді
гі 

са
йт

ын
ан



22  9 ЖЕЛТОҚСАН, 2023 ЖЫЛ  №138 (23 314) 9 ЖЕЛТОҚСАН, 2023 ЖЫЛ  №138 (23 314)БИЛІК. САЯСАТ. ЭКОНОМИКАБИЛІК. САЯСАТ. ЭКОНОМИКА

– Бүгінде вакцина алмаған 
адамдар арасында тұмаудың 
(А3) зертханалық расталған 28 
жағдайы тіркелді. Оның 11-і 
– 14 жасқа толмаған балалар. 
Сонымен қатар, аймақта тұмау 
емес вирустар бар. Олардың  
үлесі зерттелген 624 сынама-
ның 34%-ын құрайды.  Ринови-
рус – 50%, респираторлық-син-
цитиалды вирус – 14% жəне 
парагрипп – 9%, – деді Юрий 
Залыгин. 

Тұмау –  ауа арқылы тара-
латын жедел вирустық ауру. 
Сол себепті кейде эпидемия 
немесе пандемия сипатын ие-
ленуі мүмкін. Ол пневмония, 
бронхит, жүрек, бүйрек, ми-
дың жəне басқа ағзалардың 
зақымдануына жəне созылмалы 
аурумен ауыратын адамдардың 
өліміне əкеп соғуы мүмкін. Ма-
мандардың айтуынша, тұмау-
дың алғашқы белгілері ағзаға 
түскен вирус бөлшектерінің 
санына, оның түріне, адамның 
иммундық жүйесіне байланы-
сты. Ауру бірнеше сағаттан 2-4 
күнге дейін созылатын инкуба-
циялық кезеңнен басталады.

Дене қызуы 3-5 күн бойы 
түспесе, ауырсынуды басатын 
дəрілерді қабылдағаннан кей-
ін де басылмайтын қатты бас 
ауруы, сондай-ақ, ентігу, сана-

● ӨЗЕКТІ

Тұмау 
өршіп тұр

Биыл тұмаумен ауырғандар көп. Былтырғы осы кезеңмен 
салыстырғанда екі есе артық екен. Қазаннан бастап 28 мыңға 
жуық облыс тұрғыны  жіті респираторлық вирустық инфек-
циямен ауырған. Оның жартысынан астамы – балалар. Бұл 
жайлы облыстық санитариялық-эпидемиологиялық бақы-
лау департаментінің басшысы Юрий Залыгин өңірлік ком-
муникациялар қызметінде өткен брифингте айтты.

Жансая ОМАРБЕК,
«Ortalyq Qazaqstan»

ның бұзылуы, геморрагиялық 
бөртпелер шықса, жедел меди-
циналық көмекке жүгіну қажет 
деген сөз. 

Спикердің айтуынша, бала-
лар, жүкті əйелдер, созылмалы 
аурулары бар адамдар, медици-
на қызметкерлері, жабық меке-
мелердің контингенті (балалар 
үйі, қарттар үйі жəне басқа) 
ауыру ықтималдығы жоғары.  
Сондықтан, бірінші кезекте со-
ларды тұмауға қарсы егу қолға 
алынады. 

– Қазіргі уақытта тəуекел 
тобындағы адамдарды тұмауға 
қарсы вакциналау аяқталды. 
Облыс тұрғындарының 14,5%-
ы қамтылды. Тұмауға қарсы 
барлығы 176 310 адам, оның 
ішінде, ақылы негізде жəне 
жұмыс берушілердің қаражаты 
есебінен 3 310 адам егілді, – 
деді Юрий Леонидович.    

Департамент басшысы адам 
көп жиналатын жерлерде, əсіре-
се, жабық үй-жайларда ұзақ 
болмауға, ондай жерлерде ма-
ска тағуға кеңес береді. 

– Ауырып тұрған адаммен 
байланысты шектеу, жөтел эти-
кетін сақтау, қолды сабынмен 
жиі жəне мұқият жуу, бөлмеде 
ылғалды тазалау жұмыстарын 
жүргізу, желдету, құрамында С 
дəрумені бар тағамдарды мүм-
кіндігінше көп тұтыну қажет. 
Өзін-өзі емдеуден аулақ болып, 
уақытылы медициналық көмек-
ке жүгіну керек, – деді спикер. 

Аймақ тұрғындарының спорт-
пен шұғылдануына, əлбетте, 
жағдай жасалуы тиіс. Балалар мен 
жастардың денсаулығын нығай-
ту үшін дамыған əрі қолжетімді 
спорттық инфрақұрылымның бо-
луы аса маңызды. Бүгінде 1000 
адамға шаққандағы спорттық 
инфрақұрылыммен қамтамасыз 
етілуі облыс бойынша орта есеп-
пен 65,4%. Басқарма басшысы-
ның мəліметінше, аймағымызда 
430 975 адам спортпен шұғылда-
нады екен. Спортпен шұғылда-
нуға қабілеті бар  мүмкіндігі шек-
теулі жандардың үлесі – 14,9%. 
Тұрақты түрде жаттығатын бала-
лар мен жасөспірімдердің үлесі 

● БАСПАСӨЗ МӘСЛИХАТЫ

Бұқара спортқа ден қойды
Мемлекет басшысы Қасым-Жомарт Тоқаев халыққа Жолдауында «Азаматтардың салам атты 

өмір салты – саламатты ұлт қалыптастырудың негізгі шарты. Сондықтан, бұқаралық жəне бала-
лар спортына ерекше назар аударуымыз қажет. Бұл – стратегиялық маңызы бар басым міндет» деп 
еді. Бүгінде аймағымызда Президентіміз белгілеген межеге жету үшін жұмыстар атқарылып жатыр. 
Атқарылған шаралар мен жоспарлар жөнінде облыстық спорт жəне дене шынықтыру басқарма бас-
шысының орынбасары Рустам Қожабеков брифингте айтып берді.

Ерік НАРЫН,
«Ortalyq Qazaqstan»

– 41%. 1196 спорттық ұйым бар. 
Сонымен қатар, 27 мыңнан астам 
баланы қамтитын 39 спорт мек-
тебі (оның 6 710-ы ауылдық жер-

лерге тиесілі) жұмыс істейді. 1800 
бала  көпбалалы отбасылардан 
шыққан. 207-сі – жетімдер үйінен. 

Облыста жалпы білім бе-

ретін мектептерде 75 176 бала 
қамтылған 4 597 спорт сек-
циясы, колледждерде 10 852 
адам қамтылған 328 секция, 3 
709 адам қамтылған 15 бала-
лар-жасөспірімдердің дене шы-
нықтыру клубтары, жоғары оқу 
орындарында 12 837 студент 
қамтылған 104 секция бар. 

Аула клубтарымен қамтама-
сыз ету де назардан тыс қалмап-
ты. Аймақта жалпы саны 87 аула 
клубы ашылған. Оның 46-сы 
тұрғын үй кешендерінің алдында 
тұр. 31-і білім беру ұйымдары-
ның жанында. 10-ы стадиондарға 
жапсарластырылған. 

Биыл «Аrt sport» дамытуға 
облыстық бюджеттен 2 млрд. 164 
мың теңге бөлініпті. Мемлекет-
тік тапсырыс аясында аймақта 
11 900 бала қамтылған. Қазіргі 
уақытта облыста 1247 спорт ғи-
мараты жұмыс істейді. Оның 299-
ы ауылдарда. 

Рустам Қожабеков ай-
мағымыз да əлі бассейндер жет-
кіліксіз деп отыр. 

Биыл жалпы құны 980 млн. 

теңгеге облыстық бюджет есебі-
нен 11 спорт нысанына жөндеу 
жүргізілген. Құны 5 млрд. 982 
млн. теңгеге 7 ірі спорт нысаны 
салынып жатыр екен. Мəселен, 
Бұқар жырау ауданы, Ботақара 
кентінде 320 орындық дене шы-
нықтыру-сауықтыру кешенінің 
құрылысын аяқтау жоспарлану-
да. Ал, келесі жылы Қарқаралы, 
Бұқар жырау, Нұра, Шет жəне 
Ақтоғай аудандарында тез са-
лынатын 7 спорт кешенін салу 
жоспарланып отыр. Шығын мөл-
шері барынша төмен тез салына-
тын спорт кешендерінің құрылы-
сы «Қазақстан халқына»  қоры 
жəне «Самұрық-Қазына» АҚ 
есебінен. 

Басқарма басшысы мұндай ке-
шендер халықты жаппай спортқа 
баулуға көп мүмкіндік береді деді. 

 – Бұқаралық спортты дамы-
ту бағытында спорт нысанда-
рын салу жəне олардың санын 
көбейту ғана емес, сонымен қа-
тар, өскелең ұрпақты спортпен 
шұғылдануға тартуға мүмкіндік 
беретін бұқаралық іс-шаралар 
өткізу қажет. Аймақ тұрғындары 
саламатты өмір салтын қолдаса, 
еліміз дамудың бір межесіне жет-
ті деп айтуға əбден болады, – деді 

Рустам Қожабеков.
Осы мақсатта биыл ауқымды 

спартакиадалар өтті. 
Қарағанды облысында мү-

гедектер спортына көп көңіл 
бөлініп жатыр. Өңірімізде ау-
тизмі, Даун синдромы жəне 
ЖРВИ (150 бала) бар балаларға 
жүзуді үйретуден республика 
бойынша  жалғыз жоба іске асы-
рылуда. Мемлекеттік əлеуметтік 
тапсырыс бойынша осы мақсатқа 
49 млн. теңге бөлініпті. (Қараған-
ды, Теміртау, Саран, Шахтинск 
қалаларында). 

Мүмкіндігі шектеулі жандар 
үшін спорттық нысандарды бей-
імдеу мақсатында биыл 58,6 млн. 
теңге бөлініп, 13 спорт нысаны 
жөнделген.

Өңіріміздегі ұлттық спорт 
түрлерінде де,  əсіресе, ат спорты 
түрлерінде едəуір ілгерілеу бай-
қалады. Облысымызда 2000 жыл-
дан бастап, Ұлттық спорт түрлері-
нен балалар-жасөспірімдер спорт 
мектебі жұмыс істейді. Мектепте 
аударыспақты, тоғызқұмалақты, 
садақ атуды, атқа мінуді жəне 
жамбы атуды  үйретеді. Мектеп 
оқушыларының саны 393 адамды 
құрайды. Оларға 20 жаттықты-
рушы-оқытушы сабақ береді. 

Облыстық санитариялық-эпи-
едмиологиялық бақылау департа-
менті басшысы Юрий Залыгин-
нің айтуынша, қызылшамен оған 
қарсы вакцина алмаған тұрғын-
дар ауырып жатыр. Олардың үлес 
салмағы – 86%. Оның жарты-
сынан көбі – 1-4 жас аралығын-
дағы  балалар. 

– Қызылша жедел инфекция-
лық вирустық ауру екенін тағы 
да еске саламыз. Қызылшаны 
кез келген жаста жұқтыруға бо-
лады.  Əлсіз балаларда қызылша 
өте ауыр өтеді жəне өлімге əкеп 
соғуы мүмкін.  Оны ауырған 
науқас жұқтырады. Вирус ауа-
да немесе кез келген нəрсенің 
бетінде екі сағатқа дейін белсен-
ді. Осыған байланысты ол – өте 
жұқпалы. Науқас онымен тығыз 

● ДЕНСАУЛЫҚ

Жаппай иммундау жалғасуда
Қызылшамен ауырғандардың дені – Қарағанды мен Балқаш 

қаласының тұрғындары. Апта басындағы деректерге сүйенсек, 
қызылшамен ауырған 511 адам тіркелді. Оның бəрін зертхана 
растады. Ауру жұқтырғандардың 71%-ы – 14 жасқа дейінгі ба-
лалар. Бүгінгі таңда 52 мептепке дейінгі ұйымда қызылшамен 
ауырған 103 жəне 65 жалпы білім беретін мектепте оқушылар 
арасында 124 жағдай тіркелді.

Жансая ОМАРБЕК,
«Ortalyq Qazaqstan»

байланыста болған, бірақ вакци-
на алмаған он адамның тоғызына 
жұқтыруы мүмкін, – деді Юрий 
Залыгин өңірлік коммуникация-
лар қызметінде өткен брифингте. 

Оның айтуынша, аурудың ал-
дын алудың жалғыз əдісі – вакци-
нация. Елімізде қызылшаға қарсы 
жоспарлы вакцинация 1 жасқа 

цияның одан əрі таралуын азайту 
үшін қызылшаға қарсы вакцина-
цияны жаппай қосымша иммун-
дау науқанымен бірге жүргізу өте 
маңызды. Осыған байланысты,  
6 қарашадан бастап, 6 айдан 11 
айға дейінгі жəне 5 желтоқсаннан 
бастап, 2 жастан 5 жасқа дейінгі 
балаларды қосымша жаппай им-

дейін жəне 6 жастағы балаларға 
жүргізіледі. Қазіргі уақыт-
та қызылша əлемнің бірқа-
тар елдерінде өршіп тұр. Бұл 
профилактикалық егулермен 
қамтуды арттыру қажеттілігін 
көрсетеді. Сондықтан, инфек-

мундау жүріп жатыр. 
– 5 желтоқсандағы жағдай 

бойынша облыста қызылшаға 
қарсы вакцинаны 10 516 адам 
алды, оның ішінде, 7 943 бала. 
Вакцинаға байланысты реакция-
лар тіркелген жоқ. Қолданыстағы 
вакцина, қызылша, қызамық жəне 
паротитке қарсы аралас вакцина 
(ҚҚП). Бұл вакцина əлемнің 70-
тен астам елінде, соның ішінде, 
Еуропада қолданылады, Дүние-
жүзілік денсаулық сақтау ұйы-
мымен сертификатталған жəне 
мемлекеттік тіркеуден өткен. 
Біздің елімізде бұл вакцина 10 
жылдан астам уақыт қолданылып 
келеді. Бұған дейін қосымша им-
мундау науқанын жүргізу кезін-
де де осы вакцина қолданылды. 
Соның  арқасында республика 
аумағында, облыс көлемінде қы-
зылшаның өршуі азайған бола-
тын, – деді Юрий Залыгин. 

– Вакцинациядан бас тар-
ту сізге үлкен жауапкершілік 
жүктейді, – дейді департамент 
басшысы. – Өйткені, мұндай 
шешім балаңыздың денсаулығы-
на, тіпті, өміріне қауіп  төндіруі 
мүмкін. Жұқпалы ауруларға 
қарсы уақытылы егу арқылы сіз 
өзіңізді жəне жақындарыңызды 
қорғайсыз.

– Сіздер қараша айында мерей-
тойларыңызды атап өттіңіздер, 
шын жүректен құттықтаймын! 
Бірақ, бүгін мен ерекше жағымды 
жаңалықпен  келген жайым бар. 
Сіздерге Президенттің құттықтау 
хатын табыстамақпын, – деді ай-
мақ басшысы. Президенттің құт-
тықтау хатында өңірдің мəдениеті-

● ҚАРАҒАНДЫ МУЗЫКАЛЫҚ КОМЕДИЯ ТЕАТРЫНА – 50 ЖЫЛ

Президент құттықтауын
табыс етті

Қарағанды  – өндірістік өңір ғана емес, мəдениет пен руханияттың ордасы. Оның жарқын  дəлелі  
–  аймақтағы айтулы өнер ордалары мен онда руханияттың шырақшысына айналған дарындар мен 
таланттар. Дəл сондай өнер шаңырағының бірегейі – Қарағанды академиялық музыкалық комедия 
театры. Бұл орданың жұртшылықты саф өнермен сусындатқандарына биыл жарты ғасыр. Аймақ 
басшысы Ермағанбет Бөлекпаев театр ұжымын мерейтойымен арнайы құттықтап барып, Прези-
денттің хатын табыс етті.

не зор үлес қосқан театрдың ерен 
еңбегі ерекше аталады. 

«Құрметті достар! Қарағанды 
академиялық музыкалық комедия 
театрының құрылғанына 50 жыл 
толуымен шын жүректен құт-
тықтаймын!

Сіздердің мерейтойларыңыз 
–  бүкіл театр қауымдастығы үшін, 

өнерді бағалайтын жандар үшін 
мереке. Театр тарихында көптеген 
жарқын оқиғалар, тамаша əрті-
стердің, солистердің, композитор-
лар мен музыканттардың тұтас 
жинағы бар.

Бүгінгі таңда талантты ұжым 
көрермендерді қызықты қой-
ылымдармен қуантуды жалға-

стырып, белсенді гастрольдік 
іс-шаралар жүргізіп, халықаралық 
фестивальдерге қатысып, мəдени 
дəстүрлерді сақтауға елеулі үлес 
қосып отырғаны қуантады. Сіздер-
ге шабыт, шығармашылық табыс 
жəне көп көрермендер тілеймін!» 
делінген құттықтау хатта.

– Біз де ел Президентіне, оның 
мəдениетке  көңіл бөлгеніне алғы-
сымызды білдіргіміз келеді. Біздің 
театр  50 жылдық мерейтойын атап 
өтті. 1973 жылы 16 қарашада өнер 
айдынындағы жолы басталған еді. 
Тарихының тамырын театр Исаак 
Дунаевскийдің «Еркін жел» опе-
реттасының премьерасынан тар-
тады. 

Қарағанды академиялық му-
зыкалық комедия театры оперетта 
жəне мюзикл жанрында дамып 
келеді. Театрдың болашағы жəне 
елімізде өзінің жұлдызды шығар-
машылық шеруін жалғастырып, 
одан сайын ілгерілетіп, жас талант-
ты кадрлармен толықтыру – менің 
басшы ретіндегі арманым, – дейді 
музыкалық комедия театрының 
жетекшісі, Қазақстанның еңбек 
сіңірген қайраткері Амантай Ибра-
ев.

Естеріңізге сала кетейік, Қа-
рағанды академиялық музыкалық 
комедия театры – Қазақстанда опе-
ретта мен мюзикл жанрларын кеңі-
нен насихаттайтын жалғыз театр. 

Бүгінгі таңда театр труппасын-
да 360-тан астам адам бар.  Театр-
ды  үнемі жас түлектер,  əртістердің 
шəкірттері  толықтырып келеді. 

Өз тілшімізден
Суретті түсірген 

Жангелді ƏБДІҒАЛЫМ

Медиабілім беру – жоба бой-
ынша білім алушылардың бұқа-
ралық байланыс заңдылықта-
рын оқытуды жақтайтын бағыт. 
Негізгі міндеті – жалпы жұрт-
шылықты, оның ішінде, жас ұр-
пақты казіргі ақпараттық заман 
талаптарына, түрлі ақпаратты 
қабылдау мен талдауға дайын-
дау, адамды оны түсінуге, оның 
психикаға əсерін білуге үйрету, 
байланыстың вербальдік емес 
формалары негізінде техника 
құралдар мен қазіргі ақпараттық 
технологиялар көмегімен қа-
рым-қатынас жасау тəсілдеріне 
үйрету. Əлеуметтің маңызы зор 
медиасауаттылық туралы  білім 
беру мен тəрбиелеудегі атқары-
латын жұмыстар жүйесіне əр 
түрлі алаяқтық қауіп-қатерлер-
ден сақтандыру жолдарымен  
таныстыру басты нысанаға 
алынған. Медиасауаттылыққа 
тəрбиелеудің негізгі қағидала-
рына сəйкес қазіргі кезде орын 
алып отырған қаржы пирамида-
ларының зияны туралы дəлел-
дермен сабақтастыра қарастыру 
жалпы бағыт-бағдарын құрайды. 

«Медиа» термині біздің 
елімізде қолданыста жиі атал-
мағанымен, өміріміздің ең 
маңыз ды бөлігіне айналып кетті. 
Ол қазіргі жаһандық ақпараттар 
ағынында қоғамымыздың да-
муына, тұлғаның қалыптасуына 
зор əсер етуші қару болып отыр. 
Медиа тек тұлғаның қалыпта-
суына əсер етіп қана қоймай, ол 

Медиасауаттылықтың 
маңызы зор

Қазақстанда дамудың жаңа дəуірі басталды. Осыған сай қоғамдық сананы жаңғыртуда осы та-
рихи кезеңге тəн қауіптер мен сын-қатерлер жан-жақты бағаланып, болашаққа деген терең көзқа-
рас негізделуі керек. Бұл дəл қазіргі кезеңдегі ақпараттар ағыны ғаламат өріс алып тұрған шақта, 
халықтың медиасауаттылығын барынша кемелдендірумен тығыз байланысты. Қарағанды облысы 
ішкі саясат басқармасының қолдауымен облыс кəсіпкерлерінің ассоциациясы «Жаһандық құзырет-
тіліктер жəне медиасауаттылық» аталатын танымдық жəне тағылымдық жобаны жүзеге асыруда. 
Мемлекет басшысының «Жаңа Қазақстанды бірге құрайық!» деген үндеуін  қолдау жөніндегі іс-ша-
раларды танымал ету жəне іске асыру, өз мəдениетін, өзіндік ұлттық кодын сақтау, жеке тұлғалар-
дың БАҚ құралдарымен жұмыс жасай білу дағдылары мен белсенділік қасиеттерін қалыптастыру 
– жобаны ұйымдастырып өткізудің басты жүйесін қамтитын негізгі міндеттер болып саналады.

халықтың жəне жас буынның 
санасының дамуына өзінің теріс 
ықпалын тигізуде. Сондықтан 
да заманауи, жылдамдығына 
көз ілеспейтін ақпаратты ажы-
рата білуге, ондағы жақсы мен 
жаманды пайымдап түсінуге, 
тұлғаның сыни ойлау қабілетін 
дамытуға атсалысу осы медиа-
білім берудің басты міндеті 
болып саналады. Медиасауат-
тылыққа тəрбиелеу арқылы бар-
лық жастағы адамдарға қазіргі 
қоғамда  сыншыл тұлға, тиімді 
коммуникаторлар жəне белсенді 
азамат болу үшін дағдыларын 
дамытуға көмектесуді көздейді. 
Мамандықтың қай саласында 
болсын бəсекеге қабілетті жеке 
тұлғаны қалыптастыру мақсат.

Медиасауаттылыққа тəрби-
елеудің негізгі қағидаларында 
білім беруді балалық шақтан 
сыни тұрғыдан ойлау жəне 
тұжырымдамалар мен мəтін-
дерді тереңірек талдап, сұрақ 
қою арқылы дамытудан бастауға 
болатыны анықталған.  Қоғамда 
медиасауаттылықтың төмен-
дігі үрейге, сенімсіздікке, ден-
сау лық саласындағы жобалар-
дың сəт сіз болуына, əлеуметтік 
поляри за цияға, жеккөрушілікке 
алып келе тіні қазіргі кезде бе-
лең алып бара жатыр. Бəрімізге 
айқын күнделікті көріністің бірі 
– халық алаяқтарға алданды. 
Былтырғы статистиканың өзінен 
алаяқтардың арбауына түскен 
адамдардың қан шалықты көп 

екенін көруге болады. Алаяқтар 
келтірген залал 2019 жылмен 
салыстырғанда 180 млрд. теңге-
ге артқан. Бұл құқық қорғау ор-
гандарына шағымданғандардың 
үлесі ғана, ақшаға алданғанын 
айтқысы кел мейтіні қаншама. 
Қоғамда медиа сауаттылықтың 
төмендігінен туындайтын ең қа-
рапайым мысал осы.

Пирамида – жұртты тақырға 
отырғызатын қаржы саласын-
дағы үлкен қатердің  бірі. Қан-
ша алданса да,  пирамиданың 
қақпанына түсіп қалып жатқан 
қазақстандықтардың қарасы 
өте көп. Оның екі себебі бар. 
Біріншісі – тез баюдың жолын 
іздеу. Екіншісі – қаржылық са-
уаттың болмауы. Екіншісінен 
біріншісінің əсері басым. Се-
бебі, сауаты бар кісілердің өзі 
жылдам баюдың жолын іздеп, 
алаяқтардың құрығына қалай 
түсіп қалып жатқанын білмей 
қалып жүр. Өкінішке қарай, қа-
тардағы көп адамның бойында 
бұның екеуі де бар. Шындап 
ойлансақ, екеуін де шешуге бо-
лады. Макроталдаушы Аякөз 
Ханетова: «Біздің қоғамда пи-
рамида екенін біле тұра өз ақ-
шасын қатерге тігетін адамдар 
бар.  Қазіргі таңда пайда болып 
жатқан қаржы пирамидаларын 
шынайы компаниялардан ажы-
рату өте қиын. Ол үшін міндет-
ті түрде белгілі бір деңгейде 
қаржылық сауаттылық керек. 
Алайда, кей жағдайда сауатты 

болу да жеткіліксіз. Себебі, өте 
сауатты адамдардың да ақша-
ларын өз қолымен алаяқтарға 
бергенін көрдік те, естідік те. 
Өйткені қазір адамдарға «бұл 
жаңадан ашылған компания, 
сіз міндетті түрде басында кір-
геніңіз үшін ұтасыз» деп ақылға 
қонымсыз пайда сомаларын ай-
тып қызықтырады», – дейді.  

Қаржы пирамидаларының кө-
бейіп кетуіне жалған блогерлер 
жанталаса жұмыс жасауда. Жал-
пы, блогерлер аудиториясының 
ауқымы өте үлкен. Жазғандары 
ресми ақпараттық құралдарға 
қарағанда жылдам таралады. 
Осыны ескерсек, олардың ой-
ластырмай жасаған əрекеттері 
бұқараға лезде əсер ету қаупі 
бар екенін аңғарамыз. Заң олар-
дың мəртебесін анықтаумен қоса 
ақпараттандыру жұмысында 
таза тəсіл мен анық деректерді 
пайдаланудың маңыздылығына 
көңіл аудартады. Құжат жалған 
мəліметтер тарату немесе заң-
сыз пайда алу үшін танымал-
дылықты теріс пайдаланудың ал-
дын алады. Жауапкершілік аясы 
нақты анықталса, блогерлер қан-
дай да бір ақпарат жарияламас 
бұрын жақсылап тұрып ойлана-
тын болады. 

Медиасауаттылық тура-
лы ақпарат кейде бұқара-
лық ақпарат құралдарының 
жағымсыз өлшемдерін, оның 
медиа манипуляцияларын, 
жалған ақпараттарды, жыныс-
тық жəне нəсілдік стереотип-
тер жəне оған алаңдау, жеке 
өмірді жоғалтуға сенімсіздік,  
киберқауіпсіздік жəне интер-
нет жүйесіндегі жыртқыштық 
əрекеттерден қорғануға бағыт-
талады. Медиасауаттылықты 
қалыптастыру медиа мен техно-
логияны пайдалануды білім мен 
құзыреттілікті қалыптастырады. 
Сол арқылы халыққа медианы 
тұтыну əдеттері мен пайдалану-
ды дұрыс таңдау жасауға көмек-
теседі.  

Медиасауаттылық халықтың 
əлеуметтік желілердегі əр түр-
лі мазмұндағы     мəтіндер мен 
хабарларды түсінуге жəне қоғам-
дық пікірталасқа үлес қосуына,            
сайып келгенде, көшбасшыла-
рын сайлауда дұрыс шешімдер 
қабылдауға   мүмкіндік береді.  

Серік САНАУБАЕВ,
Қарағанды облысы 

кəсіпкерлері 
ассоциациясының атқарушы 

директоры 

Еліміздің барлық аймақтарын-
да қарқынды технологияларды 
енгізу жəне агроөнеркəсіп ке-
шенінде  инвестициялық жоба-
ларды жүзеге асыру арқылы ауыл 
шаруашылығы өнімінің көлемін 
арттыруға баса назар аударылуда. 
Биылғы он айдың есебіне сүйен-
сек, облыста ауыл шаруашылығы-
ның жалпы өнім көлемі 433,8 
млрд. теңгені құрап отыр. Оның 
ішінде, өсімдік шаруашылығы 
мен ауыл шаруашылығы дақыл-
дарының егіс алқаптары орта 
есеппен 57,3 мың гектарға ұлғай-
тылып, 1119,1 мың гектарға арт-
ты. Айналымға енгізілген 3,9 
мың гектар есебінен, пайдаланы-
латын суармалы жер көлемі 30,3 
мың гектарға дейін жетті.

Сондай-ақ, минералды тың-

● АГРОКЕШЕН

Өнім көлемі ұлғайды
Мемлекет басшысы агроөнеркəсіп кешені саласына азық-түлік қауіпсіздігін қамтамасыз ету 

жəне ауыл тұрғындарының əл-ауқатын арттыруға бағытталған бірқатар міндеттерді іске асыруды 
жүктеген болатын. Қарағанды облысында осыған сай біршама жұмыстар атқарылып, айтарлықтай 
нəтижеге қол жеткізді. Бұл туралы облыстық ауыл шаруашылығы басқармасының басшысы Саят 
Мусин өңірлік коммуникациялар қызметі платформасында өткен брифингте баяндады. 

Жан АМАНТАЙ,
«Ortalyq Qazaqstan»  

ауа райы да қолайсыз болды. Оның 
үстіне саны артқан киіктер кесірі-
нен 6,3 мың гектар дəнді дақыл 
жарамсыз болып қалды. Оған қа-
рамастан өнім  993,2 мың гектар-
ды құрады. Бұл – өткен жылмен 
салыстырғанда 73,3 мың гектарға 
артық.  Оның ішінде бидай алқабы 
– 62,5 мың гектарға артып, 813,4 
мың гектар, арпа – 160 мың гек-
тар, сұлы – 13,7 мың гектар жəне 
қоспалар алқаб – 6,4 мың гектар-
ды құрады. Ал, жаз айларындағы 
құрғақшылық жəне қыркүйек, қа-
зан айларындағы толассыз жаңбы-
рдың əсерінен бүгінгі күнге, 966,3 
мың гектар астық дақылдары ба-
стырылып, орташа түсімі гекта-
рына 6,8 центнерден, 652,9 мың 
тонна астық жиналды, – деп атап 
өтті Саят Қабиденұлы.

Бұл ретте Үкімет жергілікті 
шаруаларға қолдау білдірді. Ауа  
райының қолайсыздығынан зар-
дап шеккен ауыл шаруашылығы 
тауарын өндірушілерін қолдау 
мақсатында  Үкімет тапсырмасы-
на сəйкес, «Бəйтерек» ҰБХ» АҚ 
айыппұл санкцияларын қолдан-
бай, несие төлеу мерзімін ұзар-
ту бойынша іс-шаралар жүргізуді 
қолға алды. 

 «Аграрлық кредиттік кор-
порация» АҚ деректеріне сəй-

айт қыштарды қолдану аумағы 
405,2 мың гектарға дейін кеңей-
іп, тыңайтқышпен қамтылған 
жер көлемі барлық егіс алқапта-
рының 42 пайызын құрады.  Ал, 
өнімділігі жоғары тұқымдармен 
егілген алқап көлемі 94,5 пайызға 
өсті. 

–  Биыл егін шаруашылығына 

кес, биылғы жылдың 5 желтоқ-
санына жалпы сомасы 3,7 млрд. 
теңгені құрайтын несие мерзімін 
ұзарту бойынша 97 өтінім келіп 
түскен. Оның ішінде, «Кең дала» 
бағдарламасына 3,5 млрд. теңгеге 
87 өтінім, «Агробизнес» бағдар-
ламасы бойынша 10 өтінім мақұл-
данған.

Оған қоса егін жинау жұмыс-
тарын жүргізу үшін литрі 250 тең-
ге арзандатылған дизель отыны 
бөлінсе, алынған астықты кептіру 
мақсатында қосымша 2700 тонна 
дизель тағы қарастырылыпты.

Ауыл шаруашылығы басқар-
масы басшысының есебіне сүй-
енсек, аймақта мал басын ұлғай-
тумен қоса, асыл тұқымды мал 
үлесін арттыру есебінен мал ша-
руашылығы саласының тұрақты 
дамуы қамтамасыз етілген.

Жыл басынан бергі есепке 
сай, ірі қара – 490,5 мыңға, жылқы 
– 340,8 мыңға, қой-ешкі – 763,7 
мыңға,  құс – 3656,0 мыңға өскен. 

Соның нəтижесінде ет өн-
дірісінің орташа көрсет-
кіші анағұрлым артқан. Маман-
дар болжамына сай 2023 жыл 
ет өндірісі – 1,8 пайызға, сүт өн-
дірісі – 2,3 пайызға, жұмыртқа – 
7,5 пайызға  ұлғаяды деп күтілу-
де.

Қарағанды-Сұрыптау стан-
циясындағы теміржол көлігі 
объектілерінде балалар жа-
рақаттануының алдын алу мақ-
сатында Сарыбел жəне Мырза 
станциясындағы теміржол қыз-
меткерлері бірігіп, «Құқықтық 
тəртіп» жедел профилактика-
лық шараларын өткізді. Атап 
айтқанда, Ақтау кентіндегі №28 
жалпы білім беретін мектептің 
5-11 сынып оқушыларымен 
«Теміржол – қауіптілігі жоғары 
аймақ» тақырыбында кездесті.

Кездесу барысында мек-

● КЕЗДЕСУ

Теміржолда 
қауіп бар

Арнайы көпірден өтпей, теміржолдың үстімен, пойыздың 
астынан өтіп, алысты жақындатпақ болғандар,  өз бастарын 
қауіпке тіккенін түсіне қоймайды. Əсіресе, балалар қауіп-қа-
тердің барын бағамдай бермейді. Осы орайда құзырлы орган-
дар тарапынан мектептерде кездесулер өтіп, түсіндіру жұмы-
стары  жүргізілуде.

теп оқушыларына теміржол 
объектілеріндегі балалар жа-
рақаттануының алдын алу, 
жолаушылар мен электр пой-
ыздарындағы əйнектің сы-
нуын болдырмауға байланысты 
құқық бұзушылықтың алдын 
алу мақсатында негізгі ереже-
лер баяндалды. Теміржолдар-
дағы тəртіп, теміржолдар бел-
гіленген жерден өтпеу жөнінде 
ескерту-талаптары туралы түс-
індірілді.

Əдебиет БЕЛГІБАЙҰЛЫ

«Анашым, мен тірімін!» фильмі 
2022 жылы өткен Канн фестивалін
де лауреат атан ған. Сонымен қатар, 
дәл сол фестивальде «Жібек жолы
ның» бойында тоғысқан елдер ара
сында Гран-при алған. Биыл Тува 
республикасының Қызыл қаласын
да өткен халықаралық фестиваль-
де де бас жүлдені қанжығалады. 
Лондондағы «Радуга» деп атала тын 
жаһандық фестивальде де «Адам
затқа арналған үздік фильм!» ата
лымында жүлдегер болды. Дәл осы 
Лондонның көрер мені премьера
дан кейін біздің шығармашылық 
ұжымға тік тұрып қошемет білдір
ген деседі. 

«Анашым, мен тірімін!» филь мі 
– перзенті үшін жүрегін отқа да, суға 

● ПРЕМЬЕРА

Лондон жұрты риза болды
«Қазақ киносы бүгінде ой салатын емес, арзан күлкі сыйлайтын комедия түсіріп әлек» деп на-

лып жүргеніміз рас. Бірақ, қазақстандықтарды ғана емес, әр картинадан терең ой, тағылым, мораль 
іздеген талғамы биік, режиссер ойымен сана биігінде табыса алатын жаһан көрермендерін, сыншы-
ларын мойындатқан туындыларымыз бар екен. Белгілі режиссер Азиз Заировтің «Анашым, мен 
тірімін!» деген көркем фильмі осы қатарда. Міне, кино әлемінің небір жоғарғы марапаттарын алған 
сол картинаның премьерасы Қарағандыдағы «Сарыжайлау» кинотеатрында өтті.

Ерік НАРЫН,
«Ortalyq Qazaqstan»

да салған аналардың ерлігін, қай
сарлығын жеткізген мадақ жыры! 
Көркем туынды баласы қатерлі ісік
ке шалдыққан Сәуле есімді балалар 
полицейінің тағдырын баяндайды. 
Қайран ана жетімдер үйіндегі бала
ларға да бар жылуын арнап, оларды 
небір озбырлардан, тіпті, әділет
сіздік жайлаған қоғамнан қорғап 
қалу үшін тыраштанады. 

Қанша талпынса да өзінің қан 
ауруына шалдыққан қызын ажалдан 
аман алып қала алмайды. Режиссер 
кейіпкердің сол кездегі ішкі күй
зелісін, өкініш һәм қайғысын жет
кізгісі келеді. Ана шіркіннің қарс 
айрылған жүрегін көрерменге ашып 
береді. Қазіргі біздің қоғамның ащы 
шындығы да назардан тыс қал
маған. Анығырақ айтсақ, жетімдер 
үйінде болып жатқан сұмдықтарды, 
былықтарды жария етеді. 

Фильмді екі режиссер түсірген: 
Мұхамед Мамырбеков пен Азиз За
иров. Азиз Заировтің өзі жетімдер 
үйінде өскен екен. Мүгедектігі де 
бар. Қиын тағдыр иесі. Жетімдер 
үйінен шыққаннан кейін туған қа
рындасы қайтыс болып, ащы суға 
салынып кетіпті. Өмірден баз ке
шеді. Күндердің бір күні қарын
дасының моласында есін жияды. 
Өз-өзіне үңілсе, о дүние мен бұ 
дүниенің шекарасында тайғанақтап 
тұр екен.  «Содан, өз өзіме қарап, 
«не осы беті өл, не аяғыңнан тік 
тұрып, өміріңді жалғастыр» деп 
айттым» дейді Азиз Заиров. Іштегі 
бір құдіретті дауыстың жетегімен 
аяғынан тұрып, өмірді жаңа па
рақтан бастайды. Бойдағы күш-жі
герін жинап, Темірбек Жүргенов 
атындағы Ұлттық өнер академия-
сының кино факультетіне оқуға 

түсіпті. Ол кезде отыз жаста екен. 
Міне, сондай тауқыметтен кейін 
осындай дәрежеге жетіп отыр. Бү
гінде Азиз Заировті жаһан жұрты 
біледі. 

– Менің тағдырымды өзге
лердің басына бермесін! Мен көп 
арпалыстым. Сүрінген, құлаған 
кездерім болды. Бірақ, өмір бір-ақ 

рет берілетінін ұмытпаңыздаршы. 
Ешқашан кеш болмайды. Қысқа 
ғұмырда өзіңе артылған міндет
ті атқаруың тиіс. Мен көңілімнің 
түбіндегі арманға жете алдым, – 
деді Азиз Заиров. 

«Сарыжайлау» кинотеатры әл-
ем дік деңгейдегі өрелі көрермен
ге арналған небір фильмдердің 

премьераларын өткізіп келеді. 
Өкініштісі мынау – біздің жұрт ко
медияға құмар. Ал, «Анашым, мен 
тірімін!» фильмінің деңгейіндегі 
картинаға колледждерден, универ
ситеттерден студенттерді жетектеп 
әкелетініміз жасырын емес. Қазақта 
жаһан жұртына ұялмай көрсете ала
тын туындылар баршылық! 

Кездесуге облыстық мәслихат депутат-
тары, аймақтағы спорт ұйымдары мен мек
тептердің басшылары, кәсіпкерлер мен ме-
ценаттар, жаттықтырушылар, ардагер және 
жас спортшылар, спортсүйер қауым мен жур
налистер қатысты. Жиын барысында спорт
шының өмір жолы мен жеткен жетістіктері 
туралы бейнежазба көрсетіліп, жылы естелік
тер айтылды.

Кездесу барысында Дәулет Болатұлының 
өнегелі өмірі хақында сыр шертетін «Нартәуе-
кел» кітабының тұсауы кесілді. Кітап авторы 
спорт журналисі, дене шынықтыру және 
спорт бойынша республикалық оқу-әдісте
мелік және талдау орталығының директоры 
Қыдырбек Әлібекұлы  аталған еңбекке біраз 
жылдан бері өзі тірнектеп жинаған құнды 
деректерді енгізген. Спортшы өмірінің әр ке
зеңін қамтитын түрлі фотосуреттер де бар.

Бұл кітапты қарағандылық ардагер 
спортшылар, жаттықтырушылар, спорт жан-
ашырлары облыс тұрғындары атынан арнайы 
даңқты балуанның 60 жылдық мерейтойына 
тарту ретінде жарыққа шығарып отыр.

– Дәулет Болатұлы – түгел қазаққа ор
тақ тұлға. Оның спортта жеткен жетістігін 
спортсүйер қауым жақсы біледі. Саналы ғұ
мырын осы салаға арнаған, еліміздің мақта
нышы. Аңызға айналған білекті әрі жүректі 
балуан. Есімі қазақ спорты мен әлемдік спорт 
тарихына жазылды. Қаншама шәкірт тәр
биеледі. Бүгінгі күн – ертеңгі тарих. Кейінгі 

Байқау үш жас санатында өтті. Олар 
– 7-9, 10-14 және 15-18 жас аралығы. 
Байқауға  Жезқазған, Абай, Шахтинск 
қалалары мен Осакаров, Шет ауданда
рынан қатысушылар біршама жиналды. 
Сайыстың басты шарты – жас өнерпаз
дың дауысы мен орындау қабілетіне сай 
ән таңдауы және оны нақышына келтіре 
орындау.

– Жобаның мақсаты – еліміздің түп
кір-түпкірінен талантты жастарды іздеп 

● БАЙҚАУ

«Сарыарқа сазы» 
таланттарды іздейді

С.Сейфуллин атындағы Қарағанды облыстық академиялық қазақ 
драма театрында  «Дарындар әлемі» қауымдастығының ұйымдасты-
руымен  жеткіншектер арасында «Сарыарқа сазы» халықаралық өнер 
байқауы өтті. Байқау дың I орын жүлдесі қарағандылық талантты бүлдір-
шін Аруна Бектыбаеваға бұйырды.

Жан АМАНТАЙ,
«Ortalyq Qazaqstan»  

тауып, оларды өнер жолында қолдауда 
үлес қосу. Көбінесе ауылдық жерлердің 
жас таланттары тасада қап қояды. 
Олардың өнерлері ауыл айналасынан 
алыстай алмай қалады. Бұл, әрине, қа
ражат жетіспеушілігінен немесе жер 
қашықтығынан болуы мүмкін. Осындай 
олқылықтардың алдын алып, болашақ 
дарындарды біздің жоба өзі іздеп табу
да. Осы жобада дауысы ерекше бірнеше 
әнші балапанды байқадым. Дегенмен, 
Жұмабек Тәшенов атындағы №54 мек
теп оқушысы Аруна Бектыбаеваның 
өнері көңілден шықты. Болашағынан 
зор үміт күтемін, – дейді қазылар алқа
сының мүшесі, С.Сейфуллин атындағы 
қазақ драма театрының вокал жетекшісі 
Рысты Рахымжан.

Расында, «МузАрт» салған «Рах
мет, саған, туған ел» әнін сахнаға 
алып шығу – әр баланың қолынан келе 
бермейтін дүние.

– Маған үміт артқан ата-анама, 
туған-туыстарыма алғысым шексіз. 
Ал ең басты алғысым – жетекшім 
әрі ұстазым Мадина Асабуеваға. Ол 
кісі менің әншілік қырымды бай
қап, соны дамытудан жалығар емес. 
Менімен бірге дайындалып, қамық
сам қамығып, қуансам әрдайым бірге 
қуанды. Бұдан да жоғары сайыстарда 

жеңімпаз атанып, жетекшімнің үмітін 
ақтасам деймін, –  деді жас әнші Ару
на Бектыбаева. 

Сонымен қатар, қазылар алқасы 
қатысушылардың киім үлгісіне назар 
салды. Олардың айтуынша, қазіргі қа
тысушылар айтқан әніне сай киінуге 
тырысады. 

 – Бұдан бұрын байқауға қаты
сушылар қалай болса, солай киініп, 
ел алдында жауапкершілік дегенді 
білмейтін еді. Қазір қатысушылар да, 
олардың жетекшілері де даму үстін
де. Олар сахна сыйлау дегенді жақсы 
меңгерген. Бұл, әрине, бізді қатты қу
антты, – деді режиссер, С.Сейфуллин 
атындағы қазақ драма театрының ак
тері Бек Киікбаев.

● КЕЗДЕСУ

Тұрлыханов – 
құрмет тұғырында

Қарағандыда 10 желтоқсанға дейін жалғасатын еркін, әйелдер және грек-
рим күресінен батыр-ұшқыш Нұркен Әбдіровті еске алуға арналған 55 респуб-
ликалық турнир басталды. 400-ге жуық спортшы қатысып жатқан турнирдің 
ашылу салтанатына облыс әкімінің орынбасары Ерлан Құсайын және Парла-
мент Мәжілісінің депутаты, ҚР Күрес федерациясының президенті, әлем чем-
пионы, Сеул Олимпиадасының күміс жүлдегері Дәулет Тұрлыханов қатысты. 

Ал мұның алдында, аталған іс-шара аясында Дәулет Болатұлы қа-
рағандылық спорт майталмандарымен кездесті. Кездесу даңқты спорт-
шының 60 жыл дық мерейтойына арналды.

Жәлел ШАЛҚАР,
«Ortalyq Qazaqstan»

толқын осындай өнегесі мол ағаларынан үлгі 
алса екен, – дейді  облыстың дене шынықты
ру және спорт басқармасының басшысы 
Темірхан Абылаев.

Кеш қонағы да өз кезегінде Н.Әбдіров 
атындағы турнирдің тарихына тоқталып, 
мән-маңызын атап өтті. Бұл біріншіліктен 
суырылып шыққан атақты спортшыларды 
да естен шығармады. Арқа топырағына, Қа
рағандыға, аталған турнирге құрметі бөлек 
екенін жеткізді. Жас спортшыларға ақыл-
кеңесін айтты. Жеңіске, жетістікке жетудің 
сырларымен бөлісті. 

– Спорттың шыңына шыққысы келе тін 
жастарға айтарым – еңбекқор болу керек. 
Сонымен қатар, темірдей тәртіп қажет. Жат

тықтырушыңның қойған талабын бұлжытпай 
орындап, жалқаулықты жеңіп, қатарыңнан 
озып кетуге тиіссің. Пайдасыз тірліктен бас 
тартып, арманға жету үшін алдыңа мақсат 
қойып, сол жолда аянбай тер төгу керек. Салт-
дәстүрін, тілін құрметтеп, тарихын білуі шарт.  
Ең бастысы, спортқа деген махаббат және па
триоттық ерік-жігер қажет. Сонда татамиге 
шыққанда рухың тасып тұрады. Кез келген 
қарсыласты бүктеп, алып ұрасың, – деп атап 
өтті Дәулет Болатұлы.

Аты аңызға айналған балуан туралы көз
көргендердің есті естеліктері де жиылған 
жұртшылықты бейжай қалдырмады. «Айтыс-
тың ақтаңгері» Дидар Қами жырдан шашу 
шашты. Ұйымдастырушылар кеш кейіпкері 
мен кітап авторының иығына шапан жауып, 
құрмет көрсетті. 

«Ең бастысы көңілдеріңізге рахмет. «Дәу-
лет деген азаматымыз бар. Мықты спортшы. 
Жаттықтырушы болған, спортты басқарған» 
деп  шақырып, құрмет көрсетіп жатқанда
рыңызға мың алғыс», – деді Дәулет Болатұлы.

Батыр-ұшқышты еске алу турнирі алғаш 
рет 1961 жылы өткен. Оның ұйымдасты
рушылары Қарағанды облысындағы клас
сикалық және еркін күрес мектебінің негізін 
қалаушы, ҚазКСР-нің еңбек сіңірген жат
тықтырушылары Шарип Харисов пен Фе
ликс Премильский болды. Жарыс содан бері 
дәстүрлі түрде ұйымдастырылып келеді.

Суретті түсірген 
Сағынтай АҚҚОЗИН

Металлургтер шаһарында тоғыз этномә
дени бірлестік және қазақ мәдени орталығы 
бар. Олардың ортақ мақсаты – этносаралық 
және конфессияаралық келісімді нығайту. 
Қаладағы мәдени-көпшілік іс-шаралардың 
барлығы дерлік этномәдени орталықтар өкіл
дерінің қатысуымен өтеді. 

– Біздің орталық 1995 жылы құрылған. 
Бірнеше жыл бұрын Достық үйінен орын 

● МӘДЕНИЕТ ОШАҚТАРЫНДА

Үздіктер марапатталды

берді. Орталық мүшелері облыстың барлық 
мәдени іс-шараларына қатысады. Үш топ во
кал, хореография бағытында жұмыс істейді. 
Жастармен, оқушылармен жиі кездесулер 
өткіземіз. Біз оларға өз салт-дәстүрлеріміз 
туралы, сондай-ақ елімізде бейбітшілік пен 
келісімді сақтаудың маңыздылығы туралы 
айтамыз, – дейді «Понтос» грек мәдени орта
лығының төрағасы Деспина Касапиди.

Сонымен қатар, ол әкім сыйлығының зор 
көмек болғанын айтады. «Біз коммерциялық 
емес ұйымбыз. Жиі іссапарға шығамыз. Жаңа 
қойылымдар үшін костюмдер қажет. Мұның 
бәріне қаржы керек. Бізге көңіл бөлгені үшін 
қуаныштымыз және одан әрі жемісті жұмыс 
істеуге дайынбыз», – деп жалғады ол.

Этномәдени бірлестіктерді дамыту үшін 
қала әкімінің сыйлығын тапсыру Теміртауда 
дәстүрге айналған. Биыл оның көлемі 300 
мың теңгені құрады. 

Салтанатты іс-шарада этномәдени бір

лестік мүшелері өнерін ортаға салып, 
қол  өнер шеберлерінің арнайы көрмесін 
ұйымдас тырды.

Өз тілшімізден

Теміртау қаласының этномәдени бірлестіктері қала әкімінің 300 мың теңге 
көлеміндегі сыйлығына ие болды. Бұл – орталықтардың одан әрі дамуы және 
жемісті жұмысы үшін қаржылық зор қолдау. 

